
TDIU mustaqil izlanuvchisi

Annotatsiуa: Maqolada O‘zbekistonning investitsiya muhiti jozibadorligini oshirish yo‘llari tadqiq etilgan. O‘zbekiston Res-
publikasi investitsiya muhitining so‘rovnomalar o‘tkazish natijasida ekspert baholash natijalari tahlil qilingan. Faktoring 
operatsiyalarini nazorat qilinishi haqida ma’lumotlari tegishli tartibda ko‘rib chiqilgan.

Kalit so‘zlar: investitsion muhit, faktoring operatsiyalari, xorijiy investitsiya, investor, moliyaviy mexanizm.
Abstraсt: The artiсle explores ways to inсrease the attraсtiveness of Uzbekistan’s investment environment. The results 
of the expert assessment of the investment environment of the Republiс of Uzbekistan as a result of the interviews were 
analyzed. Information about the сontrol of faсtoring operations has been reviewed aссordingly.

Keу words: environment of inveсtition, faсtoring operations, foreign inveсtition, inveсtor, finanсial meсhanism.
Аннотация: В статье исследуются пути повышения привлекательности инвестиционной среды Узбекистана. Проа-
нализированы результаты экспертной оценки инвестиционной среды Республики Узбекистан по итогам интервью. 
Соответствующим образом пересмотрена информация о контроле факторинговых операций.

Ключевые слова: среда инвестиций, факторинговые операции, иностранные инвестиции, инвестор, финансовый 
механизм.

K I R I S H
Bugungi kunda “To‘g‘ridan-to‘g‘ri xorijiy investitsiyalar oqimi 2022-yilda pandemiyadan oldingi holatga 

qaytdi va 1,6 trillion AQSH dollarni tashkil etdi. Bunda transchegaraviy bitimlar va xalqaro loyihalarni moli-
yalashtirish ko‘lami keskin kengaydi. Biroq rivojlanayotgan mamlakatlarda investitsiya muhitining tiklanishi zaif-
ligicha qolmoqda. Hozirda dunyoda kechayotgan notinch ijtimoiy-siyosiy vaziyat oziq-ovqat, yoqilg‘i, moliyaviy 
inqirozlar va hali hanuzgacha davom etayotgan COVID-19 pandemiyasi hamda iqlim o‘zgarishlari investitsiya 
muhitidagi stressni yanada kuchaytirmoqda”. Hududlarga investitsiyalarni faol jalb etishda, moliyaviy mexa-
nizmlarni takomillashtirish, investitsion muhit jozibadorligini oshirish va yaxshilash hamda soliq imtiyozlaridan 
samarali foydalanishni taqozo etadi.

Jahonda moliyaviy resurslarni jalb etishga bo‘lgan raqobatning tobora kuchayib borishi natijasida mamlakat, 
uning hududlari va iqtiso-diyotning tegishli tarmoqlari hamda sohalarining investitsiya muhitini yaxshilashga 
asosiy e’tibor qaratilmoqda. Bu borada O‘zbekiston Respub-likasi Prezidenti Sh.M. Mirziyoevning Oliy Majlisga 
Murojaatnomasida 2021-yilning asosiy ijtimoiy-iqtisodiy rivojlanish maqsadlari sifatida “Islohotlarning pirovard 
maqsadi kambag‘allikni qisqartirish va aholi farovonligini oshirishdan iborat” bo‘lishi, “ushbu strategik maqsad-
larga hamma uchun teng imkoniyat yaratadigan yuqori iqtisodiy o‘sish hisobiga erishilishi” belgilab berilgan. 
Hamma uchun teng imkoniyat yaratadigan yuqori iqtisodiy o‘sishga erishishning to‘rtinchi ustuvor yo‘nalishi 
sifatida “avvalo, raqobatdosh sanoat zanjirlarini yaratish hamda bunday loyihalarga investitsiyalarni ko‘paytirish 
orqali erishilishi” nazarda tutilgan.

A D A B I Y O T L A R  S H A R H I
Dj.Douns va G.Elliotlarning ta’kidlashlaricha “investitsion muhit investitsiyalar samaradorligiga ta’sir 

ko‘rsatuvchi iqtisodiy, moliyaviy va boshqa sharoitlardir” .
P.Yarosh tomonidan bildirilgan fikrlarga ko‘ra, mamlakat hududlari-ning investitsiya muhiti turlicha bo‘ladi. 

Buning asosiy sabablaridan biri – ulardagi rivojlanishning bir xilda emasligi hisoblanadi. Shuningdek, investit-

siya muhiti jozibadorligini ta’minlash rivojlanishi nisbatan sust bo‘lgan hududlar uchun zarur. Ammo buni sub-
yektiv kafolatlar berish orqali amalga oshirish kerak emas. Bunda ushbu hududlarga davlat va uning idoralari 
birinchi navbatdagi investorlar bo‘lishi ahamiyatlidir.

P.Sijkovich, M.Pekala, P.Pekala, A.Jonsa tomonidan olib borilgan tadqiqotlarda maxsus iqtisodiy zonalarga 
berilgan imtiyozlar, qonuniy kafolatlar hududlardagi investitsiya muhiti jozibadorligini oshirishda muhim rolni 
bajaradi. Bunday zonalarning mamlakatning iqtisodiy rivojlanish salohiyati yuqori bo‘lgan, ammo investitsiyalar 
uchun yuqori sezuvchanlikni talab etmaydigan hududlarda tashkil etish lozim.

X.Jo‘raev tomonidan bildirilgan fikrlarga ko‘ra, investitsiyalar tushunchasi (lotincha “investio” so‘zidan 
olingan bo‘lib, “kiyinaman” degan ma’noni anglatadi) amalda har qanday lug‘atda mamlakat ichkarisida va 
xorijda iqtisodiyot tarmoqlariga kapital qo‘yish sifatida talqin qilinadi. Investitsiyalarning yuqorida keltirilgan ta’ri-
fidan kelib chiqib, har qanday jamg‘arma qo‘yilmalari ham (mulkiy va intellektual qimmatliklar) investitsiyalarni 
o‘zida mujassamlashtiravermasligini qayd etish lozim. Masalan, agar bir jismoniy shaxs boshqa jismoniy shaxs-
 dan qimmatli qog‘ozlarni sotib olsa, bunday turdagi investitsiyalar cheklangan tavsifga ega bo‘ladi. Chunki 
bunda faqat ular egalarining o‘zgarishi yuz beradi, ya’ni pul mablag‘larini o‘tkazish va kelajakda aksiyalari 
qo‘lga kiritilgan kompaniya daromadlarini olish huquqiga ega bo‘lish aktlari o‘rinli bo‘ladi.

M.Engman, O.Onodera, E.Pinali tadqiqotlarida investitsiya muhiti tushunchasiga quyidagi ta’rif beriladi: 
“Investitsiya muhiti – mamlakatga investitsiya kiritilishi uchun sun’iy ravishda va tabiiy geografik joylashuv orqali 
hosil qilingan choralarni o‘z ichiga oladi. Jumladan, qulay tekislikda joylashuv, tabiiy iqlim sharoiti, dengizga 
chiqish imkoniyati, sud-huquq tizimi, iqtisodiy samaradorlikka erishidagi vositalar va h.k.”

Ensiklopedik lug‘atlarda iqtisodchi olim D.G‘ozibekovning “inves-titsiya” kategoriyasiga oid quyidagi fikrlari 
keltirilgan: investitsiya (lot. investio – o‘rash) – iqtisodiyotni rivojlantirish maqsadida o‘z mamlakatida yoki chet 
ellarda turli tarmoqlarga, ijtimoiy-iqtisodiy dasturlarga, innovatsiya, tadbirkorlik loyihalariga uzoq muddatli 
kapi tal kiritish (qo‘yish). Pulning vaqt (zamon)ga bog‘liq qiymati nazariyasiga ko‘ra, investitsiya kelajakda naf 
olish maqsadida mablag‘lar qo‘yishdir.

T A D Q I Q O T  M E T O D O L O G I YA S I
Mazkur mavzuni yoritishda abstrakt-mantiqiy fikrlash, umumlashtirish, kabi usullardan foydalanilgan.

T A H L I L  V A  N A T I J A L A R
O‘zbekiston Respublikasi investitsiya muhitining so‘rovnomalar o‘tkazish natijasida ekspert baholash 

natijalari mamlakatdagi investitsiya muhitida “o‘rta darajadagi risklilik” mavjud ekanligi ko‘rsatmoqda. Ekspert 
baholash natijalarini umumlashtirish davomida shuni alohida qayd etish lozimki, yuqoridagi indeks qator jihat-
larda investitsiya muhiti jozibadorligini ta’minlashda to‘siqlar mavjud ekanligini ko‘rsatmoqda. Jumladan: xorijiy 
investitsiyalar va foydaga munosabatni baholashda investorlar tomonidan foydalanish to‘liq olish va xorijga olib 
chiqishda bir qancha muammolarda duch kelina-yotganligini ko‘rish mumkin (1-jadval).

1-jadval: O‘zbekiston Respublikasi investitsiya muhitining so‘rovnomalar o‘tkazish natijasida ekspert baholash 
natijalari

№ BЕRI indeksi mezonlari Maksimal baho Berilgan baho Salmog‘i, % Indeks
1 Siyosiy barqarorlik 4 3,6 12 4,32
2 Xorijiy investitsiyalar va foydaga munosabat 4 2,5 6 1,5
3 Milliylashtirish 4 1,8 6 1,08
4 Devalvatsiya 4 1 6 0,6
5 To‘lov balansi 4 2 6 1,2
6 Rasmiyatchilik masalalari 4 2,2 4 0,88
7 Iqtisodiy o‘sish sur’atlari 4 2,9 10 2,9
8 Valyutani konvertirlanganligi 4 3,1 10 3,1
 9 Shartnomani amalga oshirish imkoniyati 4 2,7 6 1,62
10 Ish haqi va mehnat unumdorligiga xarajatlar 4 1,8 8 1,44

11 Ekspertlar va marketing xizmatlaridan 
foydalanish imkoniyati 4 1 2 0,2

12 Aloqa va transportni tashkil etish 4 1,9 4 0,76
13 Mahalliy boshqaruv va hamkorlik 4 1,9 4 0,76
14 Qisqa muddatli kredit 4 2,9 8 2,32

S15 Uzoq muddatli kredit va shaxsiy kapital 4 2,7 8 2,16

JAMI 40 34 100 24,84
BERI indeksi (24,84*100/40) 62,1

Davlat mulkini xususiylashtirish jarayonlarining samarali amalga oshirishdagi ko‘plab xatoliklar va qonun 
buzilish holatlarining mavjudligi investorlarga xususiy mulk kafolatiga bo‘lgan ishonchini pasaytirgan. Shu-
ningdek, kelishilgan shartnomani amalga oshirish imkoniyati borasida ham shartlar to‘la bajarilishida muddatlar 
asossiz uzaytirilishi keskin tanqid qilingan. Ekspertlar va marketing xizmatlaridan foydalanish darajasini pastligi 
alohida qayd etilgan.

Baholash natijalariga asoslanib, aytish mumkinki, hududlarga inves-titsiya muhitini yaxshilashda moliyaviy 
xizmatlarni ko‘rsatish sifatini ham oshirishni talab etiladi. Bu borada, alohida qayd etish lozimki, xorijiy investit-
siyalar ishtirokidagi korxonalar tomonidan etkazib berilgan mahsu-lotlar uchun xaridor tomonidan kelishilgan 
to‘lovlarning o‘z vaqtida amalga oshirmasligi natijasida shartnoma shartlarining buzilishi, debitorlik qarzdorligi-
ning oshishiga olib keladi. Ushbu holat ko‘pgina davlatlarda va mamlakatimizda asoratlari davom etayotgan 
pandemiya sharoitida investitsiya munosabatlariga salbiy ta’sir etib kelmoqda. Bu esa o‘z navbatida qisqa mud-
datli moliyalashtirish hamda davriy ishlab chiqarish siklini uzmaslik maqsadida investorlar tomonidan muqobil 
yo‘nalishlarga murojaat etishni taqozo etadi. Bu borada, jahon amaliyotida keng foydalaniladigan faktoring 
moliyaviy xizmat turi samarali vositalardan biridir.

2-jadval: Faktoring operatsiyalarini nazorat qilinishi haqida ma’lumot

№ Mamlakat
Faktoring amaliyotini 

huquqiy jihatdan 
boshqariladimi?

Faoliyat yuritish 
uchun litsenziya 

kerakmi?

Ish faoliyatini boshlash 
uchun etarlicha kapital 

kerakmi?

Faktoring 
kompaniyalar 

nazorat qilinadimi?
1 Albaniya + + + +
2 Armaniston + + - +
3 Ozarbayon + + + +
4 Belorussiya + + + +

5 Bosniya va 
Gersegoviniya + + + +

6 Bolgariya + - + +
7 Xorvatiya + + + +
8 Kipr - - + -
9 Misr + + - +
10 Estoniya + - + +
11 Makedoniya + + + +
12 Gruziya - - + -
13 Gretsiya + + + +
14 Vengriya + + - +
15 Qozog‘izton + + Ma’lumot yo‘q +
16 Qirg‘iz Resp. + + - +
17 Polsha - - + -
18 Ruminiya + + - +
19 Rossiya + + - +
20 Serbiya + + + +
21 Tojikiston + + + +
22 Turkiya + + + +
23 Turkmaniston - - - -
24 Ukraina + - + +
25 O‘zbekiston + + + +
 + 23 20 20 23
 - 4 7 7 4

Faktoring – bu kechiktirilgan to‘lov shartlarida savdo faoliyatini olib boruvchi ishlab chiqaruvchilar hamda 
etkazib beruvchilar uchun taqdim etiladigan moliyaviy xizmatning bir turi hisoblanadi. Ya’ni bunda faktoring 
kompaniya mijozlarda mahsulotlarni sotib olish va xizmatlarni ko‘rsatish jarayonida yuzaga keladigan qarzdorlik 
huquqini ma’lum bir chegirma narxda sotib olishi yoki egalik qilishiga tushuniladi.

“Yevropa Taraqqiyot va Tiklanish Banki (ETTB) 2012-yildan Savdo hamkorligi programmasi asosida fak-
toringni huquqiy muhitini yaxshilash uchun ish olib bormoqda. Ushbu programma asosida ETTB faktoring 
uchun qulay huquqiy muhitni yaratish ustida 2018-yili ETTBga a’zo 37 ta davlat o‘rtasida faktoringni huquqiy 
masalalari bo‘yicha keng qamrovli tadqiqot olib borgan. Tadqiqotlar natijasiga ko‘ra Bankka a’zo davlatlarda 
faktoring bo‘yicha yaxlit bir normativ huquqiy hujjat tayyorlagan yoki yakunlanish arafasida turibdi. Lekin fak-
toring amaliyoti har bir a’zo davlatda har xil talqin qilinadi. Bunday holatni bir qancha sabablari mavjud bo‘lib, 
asosiylaridan biri huquqiy normalarning qo‘llashdagi murakkabliklar hisoblanadi. ETTB ning ma’lumotlariga 
tayangan holda biz 25 davlatni tahlil qilish uchun tanladik. Bu davlatlar iqtisodiy jihatdan rivojlanayotgan yoki 
o‘sish ko‘rsatkichlari O‘zbekiston bilan teng yoki hamkor davlatlar hisoblanadi”.

3-jadval: O‘zbekiston maxsus iqtisodiy zonalarda amalga oshirilgan investitsiya loyihalari to‘g‘risida ma’lumot
№ MIZlarning faoliyat yo‘nalishlari Ko‘rsatkichlar

1. “Sanoat” yo‘nalishidagi maxsus 
iqtisodiy zonalar

To‘g‘ridan-to‘g‘ri investitsiyalar, mlrd AQSH dollari 1,6
Boshqa turdagi investitsiyalar, mlrd AQSH dollari 4,5
Investitsiya loyihalari soni, ta 566

2. “Farmatsevtika” yo‘nalishidagi 
maxsus iqtisodiy zonalar

Kiritilgan investitsiyalar, mln AQSH dollari 282
Investitsiya loyihalari soni, ta 46
Ishlab chiqarish divercifikatsiyaci, mahsulot turi 440
shu jumladan:
dori vositalari turlari 400
tibbiyot texnik vositalari 40

3. “Turizm” yo‘nalishidagi turistik-
rekreatsion zonalar

Kiritilgan investitsiyalar, mln AQSH dollari 449
Investitsiya loyihalari soni, ta 61
Turistik infratuzilmalar soni, ta 75

4. “Qishloq-xo‘jaligi” yo‘nalishidagi 
maxcuc iqticodiy zonalar

Kiritilgan investitsiyalar, mln AQSH dollari 652,2
Invectitsiya loyihalari soni, ta 308
Ish o‘rinlari soni, ta 9817
Zamonaviy issiqxona xo‘jaliklari soni, ta 1210

Yuqoridagi 3-jadval ma’lumotlariga ko‘ra, “Sanoat” yo‘nalishidagi maxsus iqtisodiy zonalarga kiritilgan 
umumiy qiymati 1,6 mlrd. AQSH dollar bo‘lgan to‘g‘ridan-to‘g‘ri hamda 4,5 mlrd. AQSH dollar bo‘lgan boshqa 
turdagi investitsiyalar jalb etilib, kiritilgan investitsiyalar hisobiga jami 566 ta investitsiya loyihalari amalga 
oshirilgan. “Farmatsevtika” yo‘nalishidagi maxsus iqtisodiy zonalarga 282 mln AQSH dollari miqdoridagi inves-
titsiyalar jalb etilgan. Ushbu yo‘nalishda 46 ta investitsiya loyihalarini amalga oshirilishi natijasida 400 turlari 
dori vositalari, 40 turdagi tibbiyot texnik vositalari ishlab chiqarilgan. “Turizm” yo‘nalishidagi 2 ta turistik-rekreat-
sion zonalarda tashkil etilgan 75 ta turistik infratuzilmalarni barpo etish maqsadida umumiy qiymati 449,0 mln 
AQSH dollar miqdoridagi 61 ta inves-titsiya loyihalari amalga oshirilgan. Buxoro va Qoraqalpog‘istonda tashkil 
etilgan “Qishloq-xo‘jaligi” yo‘nalishidagi maxsus iqtisodiy zonalarda hozirga qadar 308 ta investitsiya loyihala-
rini amalga oshirish maqsadida umumiy qiymati 652,2 mln AQSH dollari miqdoridagi investitsiyalar kiritilgan. 
Mazkur investitsiya loyihalarini amalga oshirish natijasida tashkil etilgan 1210 ta zamonaviy issiqxona xo‘ja-
liklarida 9800 dan ortiq yangi ish o‘rinlari yaratilishiga erishilgan.

X U L O S A  T A K L I F L A R
Investitsiya muhiti jozibadorligini oshirishda mamlakat va hududiy darajadagi soliq siyosati hamda bojxona 

tarifi tizimini raqam-lashtirish, tartibga solish yo‘nalishlarida zarur chora-tadbirlarni amalga oshirish muhim 
ahamiyatga ega hisoblanib, mamlakat va uning hududlarida investitsiya muhitini yaxshilash va doimiy qulay 
shart-sharoitlarni yaratish orqali investitsion faollikni oshirish. Mamlakatimizda moliya bozorlarini faoliyatini 
yanada rivojlantirish va aholimiz o‘rtasi ichki investitsion muhitni shakllantirish orqali yangi yirik loyihalarni 
faqatgina bank kreditlari orqali emas, balki jamg‘arilgan pul mablag‘lari evaziga moliyalashtirish madaniyatini 
kiritishimiz hozirgi iqtisodiy holatimizda muhim ahamiyat kasb etadi.

